
Nafarroako Gorteetako kide eta Unión del Pueblo Navarro (UPN) talde parlamentarioko Juan Luis Sánchez de Muniáin jaunak, Legebiltzarreko Erregelamenduan ezarritakoaren babesean, honako galdera hau aurkezten du, bigarren lehendakari eta Etxebizitzako, Gazteriako eta Migrazio Politiketako kontseilariak idatziz erantzun dezan: 
Nafarroako Gobernuak eta Nasuvinsa enpresa publikoak auzi judiziala abiarazi zuten Estudios Melitón merkataritza-sozietatearen aurka, zeinaren bidez 22.649 € erreklamatzen baitizkiote ordaindu gabeko errentak direla-eta, eta 547.000 €, berriz, jaso gabeko errentak direla-eta. Zertan da auzi judizial hori? 
Nola banakatzen dira bi kontzeptu horiek (ordaindu gabeko errenten eta jaso gabeko errenten datak)? 
Nola daude gaur egun Estudios Melitón merkataritza-sozietatearen esku jartzeko Lekarozen eraiki ziren instalazioak? 
Jarduerarik egin al da instalazio horietan? 
2023ko urrian emandako erantzunaren arabera, lurzatia "merkaturatzeko eskaintzak jaso ziren", eta horiek aztertzen ari ziren, erantzun aitzin. 
Abiarazi al da, edo zehaztu, merkaturatze hori? Zer entitaterekin? 
Zein da instalazioen destinoa? Zenbatean? 
Kontratuari, fakturei eta proiektuaren idazleek eta obra-zuzendariek jasotako ordainsariei buruz lehenago egindako informazio-eskaerari emandako erantzunean, Etxebizitzako, Gazteriako eta Migrazio Politiketako kontseilariak honako hau zioen: "Ez da jasota ageri ez kontratuaren ez proiektuaren idazleek jasotako ordainsarien fakturaren kopiarik; izan ere, merkataritza-sozietate errentariak kontratatu zituen horiek". 
Ikusita Nasuvinsak eta demandatuta eta auzi-ihesean den merkataritza-sozietateak izenpetutako kontratuaren eranskinean kostuen estimazio bat jasotzen zela, gero proiektua idatzi zuten eta obra-zuzendaritza egin zuten teknikari jakin batzuek sinatua, kontratua idatzi aitzin egindako zuzemenen artean jasota ageri al da egokitasunari edo kostu zenbatetsien gaineko egiaztapenari buruzko txostenik ala justifikaziorik? 
Zu lehendakariorde zaituen Nafarroako Gobernuko zenbait departamentuk zenbateko ezberdinetako ordainketak eta enkarguak –zuzeneko kontrataziokoak– egiten jarraitu zuten enpresa horri, noiz eta kontratuko estipulazio bakar bat ere betetzen ez zuen egunetan eta ordaindu beharreko alokairu-errenta ordaintzen ez zuen egunetan. Zer iritzi diozu horri? 

